
MALTA

QORTI TAL-MAGISTRATI
(GHAWDEX) GURISDIZZJONI SUPERJURI

MAGISTRAT DR.
PAUL COPPINI

Seduta tas-6 ta' Mejju, 2010

Citazzjoni Numru. 98/1995/1

L-avukat Dottor Victor Bajada,
Ignatius Attard u Angelo Cefai
Fil-kwalita’ taghhom ta’ diretturi ghan-
Nom u in rapprezentanza tas-socjeta’
“Castle Hill Limited”.

VS
Keith W. Terry
[I-Qorti,

Rat i¢-Citazzjoni li permezz taghha l-atturi nomine, wara li
ppremettew :

lIli permezz ta’ kitba privata maghmula fil-hamsa (5) ta’
Novembru tal-elf disa’ mija u erbgha u disghin (1994) I-
atturi nomine ftehmu mal-konvenut dwar il-fornitura u
stallazzjoni ta’ apparat ¢inematografiku w obbligi ohra kif
jirrizulta mill-istess kitba (Dok. A);

llli inoltre sussegwentement I-atturi nomine taw inkarigi
ohra specifici b’termini prec¢izi kif jigi dettaljatament
ippruvat fir-kors tal-kawza.

llli I-konvenut nagas flagrantament fl-obbligi tieghu u
konsegwenza ta’ dan |-atturi nomine soffrew danni ingenti
kif jigi dettaljatament ippruvat fil-kors tal-kawza.

[lli I-atturi nomine jridu li jigu likwidati dawn id-danni sabiex
jigu rizarciti lilhom.
Talbu lill-konvenut jghid ghaliex m’ghandhiex din il-Qorti:

1. Tiddikjara illi I-konvenut nagas li josserva |-
ftehim tieghu mal-atturi nomine.

2. Tillikwida d-danni sofferti mill-atturi nomine
minhab ba dan in-nuqggas.

3. Konsegwentament tikkundanna lill-konvenut
sabiex ihallas lill-atturi nomine I-ammont hekk likwidat.

Bl-ispejjez inkluzi dawk tal-ittra interpellatorja spedita fil-5
ta’ April 1995, tal-mandat ta’ Inibizzjoni u tal-mandat ta’
Impediment tas-safar fl-istess ismijiet.

ll-konvenut mharrek ghas-subizzjoni li ghaliha minn issa
jinsab ingunt.

Rat id-dikjarazzjoni tal-fatti ta’ I-atturi nomine kkonfermata
bil-gurament ta' Dr. Victor Bajada.

Rat in-nota ta’ I-ec¢ezzjonijiet tal-konvenut li eccepixxa
illi:

1. lli t-talbiet tal-atturi nomine huma ferm
infondati fil-fatt u fid-dritt u ghandhom jigu respinti bl-
ispejjez kontra |-istess atturi nomine.

2. lIli minghajr pregudizzju ghas-suespost hemm
‘mala fede” c¢ara da parti tal-atturi pro et noe kif ukoll
vessazzjoni u tempestivita’ fil-prezentazzjoni tac-c¢itazzjoni

meta [-istess atturi pro et noe jafu ben tajjeb i I-
allegazzjonijiet huma ferm bla bazi  kif ukoll danni
kwantifikati fittizzji u b ‘mod esagerat li ma jezistux fil-fatt u
intizi biex l-istess atturi nomine ma jhallsux il-bilan¢ dovut
lill-konvenut u dan kif se jigi ppruvat fem ahjar waqt it-
trattazzjoni tal-kaz.

3. llli minghajr pregudizzju ghas-suespost jekk I-
Istess atturi pro et noe sofrew verament danni, dan hu tort
sija taghhom u dan kif ser jigi ppruvat ferm ahjar waqt it-
trattazzjoni tal-kaz.

Salv e¢¢ezzjonijiet ohra.

Rat id-dikjarazzjoni tal-fatti ta’ I-istess konvenut

ikkonfermata bil-gurament tieghu.
Rat il-kontro-talba tal-konvenut, fejn wara li ppremetta illi:

lIli hu gie mgabbad jaghmel xoghlijet u dan skond il-ftehim
tal-5 ta’ Novembru, 1994 sussegwentement emendat.

llli I-esponent ottempera ruhu mal-ftehim u ghen |-istess
intimati b’mod estensiv.

llli ghad fadal bilan¢ ta’ somma akbar ta’ tlett elef u disa’
mitt lira Maltin kif ukoll il-hlas tax-xoghol addizzjonali kif
indikat iktar kmieni.

Talab lill-atturi nomine jghidu ghaliex din il-Qorti
m'ghandhiex:

a. Tiddikjara li I-ammont ta’ tlett elef u disa’ mitt
lira maltin kif ukoll somma ohra ta’ hamest elef liri maltin
(LM5,000) bhala xoghol addizzjonali huma dovuti;

b. Tikkundanna lill-atturi  jhallsu lill-konvenut
dawn is-somom hekk dovuti.

Bl-ispejjez u bl-imghax legali kontra I-atturi li huma ngunti
minn issa ghas-subizzjoni kif ukoll b’'riserva ghall-azzjoni
ghad-danni sofferti talli hemm mandat ta’ impediment ta’

partenza fejn l-istess konvenut ged jitlef xoghol iehor ta’
somom konsiderevoli.

Rat id-Dikjarazzjoni tal-fatti ta' l-istess konvenut annessa
ma' din il-kontro-talba u minnu debitament mahufa.

Rat in-nota ta' I-e¢¢ezzjonijiet ta' I-atturi nomine ghal din il-
kontro-talba li biha e¢¢epew illi:

1. Il d-domandi kontenuti fil-kontro-talba tal-
imsemmi Terry huma totalment infondati fid-dritt u fil-fatt
billi mhux veru li huma ghandhom fil-kwalita’ premessa xi
debitu versu I-imsemmi Terry anzi ghal kuntrarju huwa |-
istess Terry li ghandu jaghti lill-imsemmija Castle Hill Ltd.

2. Salvi eCcezzjonijiet ohra fid-dritt u fil-fatt.

Rat id-dikjarazzjoni tal-fatti ta' I-istess atturi nomine
annessa ma' din il-kontro-talba u kkonfermata bil-
gurament ta' Dr. Victor Bajada.

Rat il-verbal taghha ta' I-14 ta' Jannar 2010 fejn halliet il-
kawza ghal-lum ghas-sentenza.

Rat in-nota ta' I-osservazzjonijiet ta' |-atturi.

Rat |-atti |-ohra kollha tal-kawza, inkluzi |-verbali tax-
xhieda mismugha u d-dokumenti esebiti.

Ikkunsidrat:

llli din il-kawza tirrigwarda ftehim milhug permezz ta'
skrittura privata,’ li permezz taghha I-konvenut obbliga
ruhu i fiz-zmien stipulat jissupplixxi u jistalla appartat
cinematografiku kompletament funzjonabbli fi¢-Citadel
Theatre, t-teatru tac¢-¢inema li l-atturi nomine ghandhom
gewwa r-Rabat, Ghawdex. L-ghan ta' dan il-ftehim kien |i
tigi krejata multivision show |i kellha tintwera,
partikolarment lit-turisti, f'dan it-teatru. L-atturi nomine
jallegaw li I-konvenut naqgas li jwettaq I-obbligi tieghu
skond dan il-ftehim, bil-konsegwenza li huma garrbu danni

! Dok. A anness ma¢-¢itazzjoni a fol. 5 - 9 tal-process .

sostanzjali. Ghalhekk ged jitolbu il din il-Qorti tillikwda
dawn id-danni u tikkundanna lill-kkonvenut sabiex
ihallashom.

[I-konvenut da parti tieghu jichad li huwa kkawza xi danni
lill-atturi nomine, anzi jsostni li jekk dawn batew xi danni
kien kollu tort taghhom stess. Huwa jghid ukoll li ghad
ghandu jiehu minghand I-atturi nomine u ghalhekk
ipprezenta I-kontro-talba tieghu ghall-hlas ta' dak Ii jghid li
ghadu dovut lilu.

Mill-provi prodotti jirrizulta illi [-atturi nomine bhala
proprjetarji tas-socjeta’ "Castle Hill Limited" xtaqu jarmaw
multivision show fit-teatru gestit minnhom, fuq linji simili
ghal shows ohra li kienu ged jintwerew dik il-habta fil-gzira
ta' Malta, imma ffukata unikament fuq Ghawdex. Mario
Loporto, konsulent taghhom, gietu l-idea li ghal din ix-
show jutilizzaw ir-ritratti murija fil-ktieb Gozo 360 degrees.
Ghal dan il-ghan gew avvic¢inati l-ahwa Tony u Eddie
Aquilina, id-diretturi tal-kumpanija "Promotions
Services Limited" li kienet ippublikat dan il-ktieb, u dawn
accettaw li jsir uzu mir-ritratti taghhom ghal dan ix-show.
Billi kienu jenhtiegu izjed ritratti milli kienu jidhru f'dan il-
ktieb, gie inkarigat il-fotografu Daniel Cilia biex jiehu dawn
ir-ritratti.  Biex jiehu hsieb Ii jintrama dan ix-show gie
avvicinat il-konvenut, li kien qgal li kellu esperjenza f'dan ix-
xoghol ghax kien hadem fug show simili, [-Mdina
Experience. Wara li I-konvenut accetta li jidhol ghal dan |-
inkarigu, gie ffirmat il-ftehim imsemmi fil-5 ta' Novembru
1994. Kollox kellu jkun f'postu sa mhux aktar tard mill-31
ta' Jannar 1995.

L-ahwa Aquilina u Daniel Cilia ghaddew is-slides tar-ritratti
li kienu mehtiega lill-konvenut u dan beda jahdem biex
jolhoq din il-multivision show fl-istudju tieghu Ta' Xbiex.
|z-zmien kien ghaddej, imma I-konvenut kien ged jahdem
bil-mod wisq u Il-atturi nomine bdew jinkwetaw illi |-
konvenut ma kienx ser ilahhaq ilesti kollox sal-gurnata
miftehma. Huma gia kellhom commitments ma' diversi
tour operators li kienu ser jibghatu t-turisti jaraw dan ix-
show u ghalhekk kien ferm importanti ghalihom li kollox
ikun armat u funzjonabbli sad-data miftehma. L-avukat

Bajada sa ghamel gimgha joqghod Malta biex ikun hdejn
il-konvenut ha jinkorraggieh janhdem kemm jista' fuq dan il-
progett. L-ahwa Aquilna u I-fotografu Cilia tawh ukoll [-
ghajnuna kollha taghhom fi sforz li dan jasal biex itemm |-
inkarigu tieghu, imma bdew jirrealizzaw li I-konvenut ma
kienx kapa¢i dags kemm kien tahom xjithmu, u i
certament ma kienx ser itemm I-inkarigu tieghu fiz-zmien
stipulat. Sadanittant beda jigi stallat fis-Citadel Theatre
parti mill-appartat mehtieg biex jintwera dan ix-show.

Billi z-zmien kien diehel sew u I-konvenut kien waqga' lura
ferm fix-xoghol tieghu, I-atturi nomine nkarigaw lil ditta
ohra, |-"White Light Pictures Limited" biex tiehu hsieb hi
tlesti |-progett. Dawn sabu diversi nuggasijiet tekni¢i sew
fl-immuntar tax-show, kif ukoll fl-apparat li ssuplixxa I-
konvenut. Id-diretturi ta' din il-kumpanija, Raymond Grech
u Lino Grech, spjegaw fid-depozizzjoni taghhom f'hiex
kienu jikkonsistu dawn in-nuqgasijiet u anke pproducew
rapport kummissjonat mill-atturi nomine fejn indikaw
b'mod dettaljat x'sabu u x'’kellhom jaghmlu biex jirrimedjaw
ghal dawn in-nuqgasijiet.? Fost dawn jissemmew illi I-
multivision show kellu kwaz jerga' jsir kollu mill-gdid, billi
la I-vizwali u langas is-sound, kif ippreparati mill-konvenut
ma kienu hargu tajjeb. L-apparat supplit mill-konvenut,
apparti li kien ta' ditti differenti minn dawk miftehma, ma
kien xejn adattat biex jiflah ghall-istrapazz li show
kummercjali bhal dik intenzjonata kienet tirrikjedi, bil-
konsegwenza illi dan I-apparat mal-ewwel beda jgarrab il-
hsara u kien jenhtied diversi tiswijiet u bdil ta' parts. Kien
hemm ukoll apparat bhall-headphones, i I-konvenut
nagas ghal kollox li jissuplixxi, u allura dawn kellhom
jinxtraw minn band'ohra. Naturalment biex isir dan
kellhom jintefqu diversi flejjes, kif imfisser mill-attur Angelo
Cefai fid-depozizzjoni tieghu® u d-dokumenti minnu
esebiti,” i huma qed jitolbu r-rifuzjoni taghhom. Dawn
apparti, I-atturi nomine jippretendu wkoll il-hlas tal-penali
ghad-dewmien stipulat fil-ftehim u I-likwidazzjoni tad-danni
ulterjuri kagunati minhabba dan id-dewmien.

2 ara rapport tekniku Dok. RG a fol. 65 - 68 tal-process .
® ara affidavit tieghu tat-13 ta' Jannar 2009 a fol. 124 - 127 tal-process .
“ Dokti. X, X1 u X2 afol. 128 - 130 .

Jirrizulta illi I-atturi nomine ged jirreklamaw is-segwenti:

1. Lm44.19 (ekwivalenti ghal EUR 102.94)
ghall-ispejjez relatati mat-tiswijiet li saru fil-projectors, kif
jirrizulta mill-invoice datata d-29 ta' Marzu 2001 (Dok. X a
fol. 128); dawn huma ripetibbli, billi jidher illi I-kawza tal-
hsarat kienet illi I-projectors suppliti kienu tal-plastic
minflok tal-metal u ma kienux jifilhu ghall-istrapazz li kienu
ged jigu soggetti ghalihom b'uzu fit-tul;

2. Lm99.98 (ekwivalenti ghal EUR 102.94)
dwar spejjez relatati ma' tiswijiet li regghu saru f'dawn il-
projectors, Kif jirrizulta mill-invoice datata 29 ta' Awwissu
2001 (Dok. X 1 a fol. 129); dawn ukoll huma ripetibbli
ghall-istess raguni;

3. Lm2052.75 (ekwivalenti ghal EUR 4781.62)
ghax-xiri ta' headphones, li kienu inkluzi fil-lista ta' apparat
i kellu jissuplixxi I-konvenut,> imma li dan nagas Ii
jipprovdi; dawn ukoll huma ripetibbli;

4. Lm7645.20 (ekwivalenti ghal EUR
17,800.08) ghall-programm u produzzjoni tal-multivision
show; ingiebet bizzejjed evidenza biex tissodisfa lil din il-
Qorti li I-produzzjoni inkompleta tax-show kif ippreparata
mill-konvenut ma kienitx tal-livell rikjest u mehtieg, u
ghalhekk kellha ssir kwazi mill-gdid mill-kuntratturi |-
godda; Il-atturi nomine ghandhom kull dritt ghar-rimbors
minghand il-konvenut ta' dak li kienu hallsuh inutiiment
ghal xoghol li ftit li xejn setghu jaghmlu uzu minnu;

5. Lm55 (ekwivalenti ghal EUR 128,12) ghall-
preparazzjoni ta' rapport minn White Light Pictures
Limited (Dok. X 6b a fol. 131 - 134); ghalkemm dan ir-
rapport kien utili biex jissostanzja u jispega ahjar in-
nuqggasijiet fix-xoghol tal-konvenut, dan ma jistax jitgies
bhala danni kkagunati mill-konvenut, u ghalhekk din il-
partita ged tigi rifjutata;

% ara Annex 1 anness mal-ftehim tal-5.11.1994 a fol. 9.

Pagna 7 minn 9
Qrati tal-Gustizzja



Kopja Informali ta' Sentenza

6. Lm7450 (ekwivalenti ghal EUR 17,353.83)
bhala hlas ta' penali skond il-paragrafu (C) tal-ftehim, fejn
kien inghhad illi: "Should the Contractor fail to observe the
obligation mentioned in the preceeding paragraph within
the stipulated term (u c¢ioe' li kollox ikun f'postu sal-31 ta'
Jannar 1995), he shall be liable in favour of purchasers for
damages and to a penalty of fifty Maltese liri (Lm50) for
each day of default inclusive of Sundays and Public
holidays...". Irrizulta li minhabba dan id-dewmien  ix-
show ma setghhetx tibda tintwera qabel I-ahhhhar ta'
Gunju 1995, u ghhalhekk it-talba ghhal din il-penali,
kkalkolata fuq iz-zmien zejjed li l-atturi nomine kellhom
jistennew, hija gustifikata;

7. Apparti  din il-penali l-atturi nomine
jippretendu wkoll il-hlas ta' somma ohra bhala danni i
ghandha tigi likwidata minn din il-gorti arbitrio boni viri
bhala danni ulterjuri minhabba dan id-dewmien. Imma
bagghet ma ndiebet ebda prova sodisfacenti f'dan ir-
rigward, u fil-fehma ta' din il-Qorti il-penali mahsuba fil-
ftehim kienet proprju intiza biex tkopri kwalunkwe danni
kkagunati minhabba d-dewmien fit-tlestija tal-progett.

Jigi ghalhekk illi hija ripetibbli lill-atturi nomine f'danni u
penali minhabba n-nuggas tal-konvenut li jwettaq I-obbligi
kollha tieghu kif stipulati fil-ftehim redatt bejn il-partijiet, is-
somma ta' erbghin elf mitejn wiehed u sebghin euro u sitta
u tletin centezmu (EUR 40271.36).

Permezz tal-kontro-talba tieghu il-konvenut ged jirreklama
somma ta' Lm3900 i jghid li ghadha dovuta lilu skond il-
ftehim milhuqg bejn il-partijiet fil-5 ta' Novembru 1994, kif
ukoll somma ohra ta' Lm5000 ghal xoghol addizzjonali li
jallega li gie nkarigat biex jaghmel mill-atturi nomine. Dwar
l-ewwel somma jinghad mal-ewwel li zgur li I-konvenut
m'hu intitolat ghall-ebda bilan¢ minn dak dovut lilu,
gialadarba rrizulta ampjament illi huwa gatt ma wettaq |-
inkarigu kollu li kien dahal ghalih permezz tal-ftehim de
quo. Fir-rigward imbaghad tax-xoghol addizzjonali i
jallega li gie imgabbad jaghmel, il-konvenut baga' ma
ressaqg l-angas I-icken prova, u ghalhekk l-angas dan I-
ammont ma jista' jkun dovut.

Ghal dawn il-motivi tiddecidi:

(A) dwar i¢-¢itazzjoni ta' I-atturi nomine, billi
filwaqt illi tichad I-ec¢ezzjonijiet tal-konvenut, tilga' t-talbiet
attri¢i u: (i) tiddikjara li I-konvenut naqgas li josserva |-

ftehim tieghu mal-atturi nomine kif imfisser fl-iskrittura
privata tal-5 ta' Novembru 1994 (Dok. A anness mac-
Citazzjoni); (ii) tillikwida d-danni sofferti mill-atturi nomine
minhabba dan in-nuqggas fis-somma ta' erbghin elf mitejn
wiehed u sebghin euro u sitta u tletin ¢entezmu (EUR
40,271.36); u (ii) konsegwentement tikkundanna lill-
konvenut sabiex ihallas lill-atturi nomine dan [-ammont
hekk likwidat.

Bl-ispejjez, inkluzi dawk ta' I-ittra nterpellatorja tal-5 ta'
April 1995, u tal-mandat ta' inibizzjoni u tal-mandat ta'
iImpediment tas-safar fl-istess ismijiet, kontra |-konvenut.

(B) Dwar il-Kontro-Talba tal-konvenut, billi

filwaqt illi tilga' I-e¢¢ezzjonijiet ta' I-atturi nomine, tichad it-
talbiet tal-konvenut, bl-ispejjez kontra tieghu.

< Sentenza Finali >

